
NO. SOALAN: 51

PEMBERITAHUAN PERTANYAAN BAGI JAWAB LISAN

DEWAN RAKYAT

PERTANYAAN : LISAN

DARIPADA TUAN GOBIND SINGH DEO [ PUCHONG ]

TARIKH 25 NOVEMBER 2015

RUJUKAN

SOALAN:

8413

Tuan Gobind Singh Deo [ Puchong ] minta MENTERI DALAM 

NEGERI menyatakan status siasatan Repot-Repot no. Kundang 

/002026 /15, Kundangan / 002027/15 dan Mentakab / 004098/11.



JAWAPAN:

Tuan Yang di-Pertua,

Laporan polis berkait Mentakab 4098/2011 telah disiasat oleh 

Bahagian Siasatan Jenayah Komersil, ibu Pejabat Polis Daerah 

Temerloh, Pahang dan kertas siasatan telah dibuka pada 19 

Ogos 2011 di bawah Seksyen 420 Kanun Keseksaan (Menipu). 

Siasatan telah selesai dan kertas siasatan telah dimajukan 

kepada Yang Arif Timbalan Pendakwa Raya dan telah mendapat 

arahan untuk tuduh suspek di bawah Seksyen 411 Kanun 

Keseksaan. Suspek sedang dikesan untuk tujuan pertuduhan.

Berkaitan Laporan Polis berkait Kundang Repot 2026/2015 dan 

Kundang Repot 2027/2015 bertarikh 23 Ogos 2015 merupakan 

report berkaitan Orang Hilang (OH). Siasatan pihak polis 

mendapati mangsa penama Manogaran a/l Raja Krishnan dan 

Ganasan a/l Vaiyapuri telah keluar rumah menaiki kenderaan 

bersama ke tempat kerja pada 22 Ogos 2015 dan tidak balik ke 

rumah.

Hasil daripada siasatan lanjut yang dijalankan pihak polis 

mendapati kedua-dua mangsa tersebut telah dilarikan oleh 

beberapa lelaki dan semasa dijumpai mangsa telah mati disyaki 

telah dibunuh. Pihak polis telah membuat siasatan berkait 

Gombak Repot 8976/2015 bertarikh 26 Ogos 2015 di bawah 

Seksyen 302 Kanun Keseksaan kerana membunuh. Pihak polis



telah menangkap 6 orang suspek hasil maklumat yang diterima. 

Pada 26 Oktober 2015 seramai 5 orang suspek berkenaan telah 

dituduh di bawah Seksyen 302 Kanun Keseksaan dibaca 

bersama Seksyen 34 Kanun Keseksaan.

